
Colosenses
Jauara carta bi 'yo'tra Pablo,

ngue bi mennba yo "yec'ci Colosas.

1Nuga dra Pablo, Oja bi 'yexqui ngue drd repre-
sentantega ra Jesucristo. Co nehna ma zi cuhu ra
Timoteo

2 dadi zenguagi'be's to githo ya o rd 'ye Oja rd
m'mup's ja ra hnini Colosas. Gue'e ma zi cu'ahu
ngue guli ec'cihu ra Jesucristo. DI nne ngue nuna
Oja ma Papahu di jap'ahu 'ng da hyut'a ni mmuihu.

3 Nuna Oja, guehna rd Papa ma Hmuhu Jesu-
cristo. Guehna zant'a dadi ja mammadi 'mg da
mat'Oja connd ngue'ahu na.

4 Porque di @ci te ja ni nt'sc'sihu ngue ra Jesu-
cristo. 'Ne di gde ngue majuani gadi mahmu to
gatho ya o ra 'ye Oja.

> Xquet'a dadi ja mammadi Oja ngue'a te gi ra
nho ya xpd nzanni di 'da'ahu p's mahegts'i. Ya gui
pahmu ngue Oja di 'da'ahua ra nho, porque guehna
ra hya n'youi ra hoga 'da'yo hya bi si'aha na. A
nuna ra hya bi si'ahs, majuani na.

6 Pe hinga hen'athohu bi si'ahu na ra hya na,
sinoque ma'yoni ra hya ndap's bi za ra ngam
nximhai. A nuyd, ndap's bi za, manna man'na
ni 'yec'eitho ra hya yg ja'l. 'Ne manna ni xohyg
n'yomfeni yg ja'i ndana ra nho da n'yo. Porque
nuyd, ndap's bi za njap's tengutho'a te bi njap'a
gul 'buhmu asta guehyg pa xca 'yghmu na ra hya

na. Ja ba timp's ni mmuiha ngue majuani ja ra
mate Oja.

7Nuna ma zi cuhu ra Epafras bi x4n'nahu na ra
hya na. Xquet'a grpabi ra 'befi ra Cristo tengutho
di gt'd. Nuna ra Epafras di mpefi xanho p's ha gui
'buhmu ngue manna hya, tengutho 'mg gdi 'buca
p'e.

8 Nuna ra Epafras, guehna bi xiqui hanja'a te
gt'ahu ra Espiritu Santo ngue gadi mmahmu n'na
ngun'na‘ahu.

9 Asta guehra pa xtd gcd na ra hya naya, hindi
sdya di mmat'Oja conna ngue'ahu. Di dpa Oja ngue
da'ygt'e ngue gui pahmu xanho'a te g nne Oja gui
'yothu. Da xoc'a ni n'yomfgniha ngue man'na gdi
pahmu'a te ra nho ja ngue gdi n'yohu.

10 Porque di nnegd ngue gui n'yohu tengutho
nne Oja gdi n'yohs. Nu'mg ngu'a gui 'yothu ya,
nuna Oja zant'a jampdhd connd ngue'ahu. Di
nnega ya ngue nuna te ga gui 'ygthu, ga da gue'a
te xanho gui 'ygthu. Di nne ngue man'na man'na
gdi mbenthu Oja.

11 Nuna Oja jase ra ts'edi, guehna di dpi ngue di
'da'ahu ra ts'edi nuna gui homhmu ngue da zép's
guiscthu'a te gd ran's gui thohmu. Zant'a guijohya
thohu.

12 Di nne ngue gui ja mammadihu Oja, nuna ra
Papa ra Jesucristo. Porque guehna bi 'ygt'e ngue
di tocagahu na te ga di unnbu mahegts'i'u yg ja'i ya
ora'ye.

13Nuna guehna bd jugahup'ujard ts'edira zithu
madi mandagahu na. Bi'ygt'e ngue go da ec'sihu'a

terahyadimandara Ts'unt's Oja. Nuna Oja emmei
dima'ara Ts'snt's.

14 'N¢ guehna rd Ts'unt'w Oja bi gurca ma
ts'oquihu. Janangue ya bi punnga ma ts'oquihu.

15 Nuna Oja, hinjongui nnu na. Pe connd
nguehra Jesucristo ya fa Oja ya, porque 'da'igu's.
Nuna ra Jesucristo, guehna maguese na ngue'a te
gathoija.

16 Connd nguehra ]esucristo 1ja ya yo cosa bi
hogui, tengutho bija mahets'i ne'a te ga ja ua ]a ra
ximhdi. Guehya yg cosa di nnuhu ngue ja, co 'ng'a
y@ cosa ngue hindi nnuha. Connd ngue'a, 'bu'a to
jay@ts'edi, ng 'bu'uto t'sc'el, ne 'bu'u yo ts'ut'abi, ne
'bu'u to gatho yg hmu. Porque ra Cristo go b sanni
te gatho ja'a, 'ng go gue'a di manda gatho yg cosa'a.

17 Nuna ra Cristo, ya mi 'bu'mg tobe himmi ja'a
te ja ya. Pe nu te di nnuhu ngue ja ya, go gue'a gt'a
ya ngue di sigue jatho yg cosa ija.

18A nuyé nuna ra Cristo guehna bet'o na ngue
gatho yo 'yec'el 'bui, tengutho ra ya ra ]a 1, gue'a
'bet'o'angue dimandabigadra do'yoraja'i. Anuna
ra Cristo, guehna di unna 'da'yo te's to ga ecC'ei
na. 'Ng go 'bet'o na ngue's to di bgnnate p's ha da
nt'dgui. Janangue nuna ra Cristo, guehna maguese
na ngue'a te gatho1ija.

19 Oja bi ne ngue tengutho'a, xquet'a njarbutho
ra Cristo ya.

20 Oja bi ne ngue conna Cristo da za di mpenhui
Ojayegja'i'bucuajarahdico neg'vbi’ba mahets'i. Di
nhojpaui Oja rangue bidu p'sjara pont'ira Cristo.

21 Nu'mg yg pa xa thogui, gmi nnu 'dan'yohu
Oja p's ja ni mmuiha. Mani nsuihua na, porque ga
ra nts'o gmani n'yohu. Pe ya bi ne Oja ngue da
n'amigohu ya.

22 Ra Cristo bi n'uni bi tho, nnamhma ngue di
hoga ma ts'oquihu. Janangue nu'mg ya gdi 'buhmu
p'#jard hmira da Oja, ya hin tema nts'o di nequi
p'sja ma mmuihu. Ya hin tema hya da thinngahu.

23 Pe jatho ga hahu ra ts'sdi ngue di ndu ma
nt'ec'eihu i ja. 'Neg 'yo gui yobenihu nguehna ra
hoga 'da'yo hya bi si'ahua. 'Ne guehna ra hya i hma
ga ra nguni nximhdai na. Nugé dra Pablo xquet'a
guehna ra hya di mmanga p's 'buhyg ja'i naya.

24 Anuy4, dadijohyagd ngue di sdgé ran'u conna
ngue'ahu. Porque ya di thoca ra n's ja ngue ga
thogui, tengutho ra Cristo bizi ra n'u connd ngue's
y@ ja'i bi'yec'el.

25 Nuna Oja bi 'dacd ra 'befi ngue ga faxahu
co gatho mi'da yg 'yec'el. Janangue nuya, gi di
mmanga'a te gdma hya n'youi ra hya Oja.

26 Nuna ra hya di mmangé, himmi fa'mg yo pa
xa thogul asta ]a nuya, ja bi fahya. A nu's ye
nyogui ja'l xa m'mui, himbi bahna ra hya na. Pe
nuya, nuna Oja bi japi ngue bi ba's yg ja'i ya o ra
'Ye ya.

270ja bi 'ygt'e ngue da fadi hangu gangu ra nho
di unyg ja'i hingyg judio. Guehna ra hya naya
ngue ya gui n'yohu ra Cristo. A nuya, ngue ya gui
n'yohs ra Cristo, ya tinni mmuiha xandgnho ngue
majuani di n'na'ahu ra nho p's mahets'i.

28 Nuna ra Cristo di mmangédhe. Dadi consejohe
gdtho yg ja'i. Di xdnnbahe ra hya githo yg ja'i,
nnamhma ngue da badi xanho hanja ra hya. Di
nnegahe ngue nu's ygja'i yan'youira Cristo, gatho
ra nho da n'yo nnamhma ngue da nu manho Oja.

29 Guehna ngue nna ho ma mmui dadi mpefi.
Porque di hacra ts'edi ra Cristo ngue ga mpefi ga
mmanna hya.

2

1Dinnegéa gui pahmu ngue mathoguitho di hogéa
ma mmui di mmat'Oja connd ngue'ahua. 'Ng di
mmat'Oja connd ngue's yg 'yeC'el r4 m'mup's ja ra
hnini Laodicea. 'N¢ di mmarpabi Oja gatho mi'da
y@ 'yec'ei hinjam'mg xa nnugui.

2 Di nnegd ngue gui hatra ts'sdi ni mmuihu
ngue xggue da 'da'igu gui mma n'na ngu n'na'ahu.
'Ne di nnegéd ngue hingui nyobgnihu, gui pahmu
xandgnho hanja na ra Cristo. Nuna Oja, go @t'a
ngue fadi xanho hanja'a ra Cristo.

3 Nuna ra Cristo, guesena da Xoga ma
n'yomfgnihae na ngue da dinma mmuiha hanja
na ra hya tate di muui.

4 Di xi'ahs na ra hya na, nnamhma ngue
hinjonda hyér'ma hya'ahu. Porque 'behygja'ingue
mahotho ga ngucyg hya mma ngue ga nhate.

5 Nugi hinga 'dap's di 'buhmu ya, pe hgn'atho
di mben'ahu. 'Ne hu ma mmuigd 'mg di gde ngue
du xandgnho ni n'yomfegnihu, porque gui hahu ra
ts'edi gui gc'eihu ra Cristo.

6 Nu'mg mamba fudi g 'yec'sihu ra Jesucristo, ga
'ygt'e ngue ni Hmuhu na. A nuy4a, nuna ra Cristo
ga 'yot'e ngue ni Hmuhwu, hgnt'a zant'a da 'yo ni
mmuihu na ya.

7 Man'nan'yo mi 'ygt'e ngue gui hyshmu p'a
ra Cristo. G& 'buhmu conna ngue'a. Di ndu ni
nt'sc'eihu co nuna ra hya bi sidn'nahu. Gui ja
ndummui gui ja mammadihs Oja.

8 Dami mfihmu xandgnho. 'Yo toni ja'i dadi
ts'on'na ni nt'sc'eihy, sa da 'yena ngue da xan'nahu
yo hya ngue yo mfadise yg ja'i, ne hinda gue'a ra
hya bi nxdnnbate ra Cristo da xdn'nahu. Guehya yg
hyate ya, himma juani te i mma. Gue'a te yg mfadi
y@ ja'l ua ja ra ximhdii mmanya. Gue's yg hya xa
nja manjam'mg i mma.

9 Ra Cristo bi hnu ngue bi nja'i na, pe hinte di
'bedi ngue ra ts'edi Oja.

10Ya di n'yohu ra Cristo ya, ya hinte man'na di
'bedi. Guehna 'bet'o naya ngue's to gatho ja ya
ts'edi.

11 A nuy4, ngue ya ni n'yohu ra Cristo, ya bi
mepya'ahu. Pe gue himma x@ts'etho bi mepya'ahu
tengutho gtyg judio. Sinoque nuna ra hmepya bi
ja'ahws, bi hyecra nts'o mi ja ni n'yomfgnihu.

12Nu'mg gmi nxixyahu, gd 'yg'ni giendahu ngue
ya bi zep'u ra nts'o gmani n'yohs m'met'o. Gui gtha
ra guenda ngue 'darbu bi t'dc'ahu ra Cristo. 'Ng
ga 'yec'eihu ngue ja ra ts'edi Oja ngue bi japi bi
bennate ra Cristo 'mg mi du. G4 'ygthu ra glienda
ngue 'dap's ga bennatehu ra Cristo, ga pahmu ngue
ya ma'da'yo g&d m'mehmu mahgn'a.

13 A nu'mg man'ma ra pa, githo yg ja'i hingye
judio, ma hin'yu ra 'da'yo te porque himmi pa'a ra

'yu Oja, ga ra nts'o mani n'yo. Pe nuy4, bi 'ygt'Oja
ngue ga nthehu ra 'da'yo te conna nguehra Cristo.
Nu'a te ma ts'oquihu mi ja, ya ga bi punngahu Oja.

14 Mi ja ma ts'oquihu ngue xta festhohu ra ley
Oja. Pe nuna Oja, ya bi hoga ma ts'oquihu ngue bi
du p'wja ra pont'ira Cristo.

15 Nu'mg mi du p's ja ra pont'i ra Cristo, bi
'vemba héirda hya'ara hmuuajaraximhai, porque
nu's mama duxquibi, gi bi ma hai. Xggue nhmite
ngue bi 'berpa yg sa porque bi dapi gatho.

16 Janangue nuya yg ja'i embi ngue hingui ho te
gui sihw, 'yo gul ec'eihu te mmanya. 'Yo gui gc'eihu
'mg da 'yembi ngue jatho gui suphu ra ngo, ogue
gui suphu ra t'usna, ogue da 'yembi ngue jatho gui
suphu ra pa ngue ra ts'dya.

17Nuya ye@ hya ya, guehya mi ja ts'editho ngue di
nja hante ngue da ¢hra Cristo. P¢ nuya, ngue ya ba
ghra Cristo, ya hin'na ya.

18'Yo gui ec'cihu 'mg da 'yen'ahu ngue ra ts'oqui
gui 'yothe 'mg hingui thannehu yg anxe Oja
tengutho gt's. Embi ngue di 'yexra ja'i nu'a hingui
nne da 'ygt'e tengutho ga 'yo's. 'Ng guehya yg ja'i
mmanya ngue ja yg mfadi, ena ngue nnu yg cosa
nu's hinjongui nnu. Pe di nequi ngue guehya yg
ja'i di 'yets'i, porque gna ngue pase, guehya yg ja'i
hinte di muui te mmanya.

19 Guehya y@ ja'i xa hyep'u ra Cristo ya. Conque
hgnse ra Cristo 'bet'o ngue githo yg 'yec'el. 'Ng
guehna ra Cristo faxyg 'yeC'el, porque gue's yo
'yeC'el nn@gpe ngue ra do'yo. 'Ne guehna di 'dacju

rats'edingue ga n'yoha xanho na, tengutho nnecju
Oja ngue gda n'yohu.

20 Dami 'y@'ni giendahua ngue nu'mg mi du ra
Cristo, xquet'a ng'ahu ya ga tuhw, ya bi zep'v'a te
y@ ts'dnnise y@ ja'i ua ja ra ximhai. Pe, shanja ngue
gui emhmu ngue ni mantho ja ts'edi ya yg hya ya?
Porque tobe gui nne gui siguetho gui 'ygthu'a te ga
'yoygjal.

21 Nuya gmbi ngue hingui sd da ts'i 'da y@ cosa.
€m'mg bi nya: “'Yo gui nne ngue gui sa, asta 'yo gui
thadi”, i ena.

22 P¢ gatho yg cosa i ja, xanho ngue da ts'i, 'ne
nu'a te siraja'i, i thotho. Janangue nu'a te ra hya
Xéannbate ya yg ja'i ya, yo hyase.

23Majuani ngue nuya yg ja'i mmanyaye hya ya,
ena Xgyg be_lmhya p'u gui ngqui. Porque gna ngue
Xdnnbate'a te ni 'yup'a ngue di 'ygtye ndanne yg
jal. 'Ne Xdn'nahu ngue gui 'ygt'e ngue hinte gadi
muhu. 'Ng Xdn'nahu ngue gui sammi Xxande@nho'a
te rd paha ni do'yohu. Pe hinte di muui ya yg hya
mma, porque hingui hajpabi'a te ra ts'on'yomfeni
jap'sjard mmuiraja'i

3

I Dami 'yg'ni giendahu ngue nu'mg mi bgnnate
ra Cristo, xquet'a mng'ahu ya ga begnnatehu.
Janangue nu te gdi 'buhmu ya, 'y@'ni gienda ngue
tengutho 'mg ya gdi 'buhmu p's mahets'i bi 'buhra
Cristo ja ra n'yei Oja.

2 Ma datho da zo ni mmuihu's yo cosa bi ja
mahets'l. Hinga gue's yg cosa ja ua ja ra hai gui
'yemphu ngue ma datho di muui.

3 A nuyd, ngue gui n'yohu ra Cristo ya, ya
hinguijangue gdi 'buhmu tengutho gmani 'buhmu
m'met'o. Nuna ra Cristo,in'youina OjaraPap4, 'ng
guehna fét'a ni tehu naya.

4 Nuna ra Cristo r4 mmeti ma teha. Nu'me ba
gp'e na, ya da hnu ngue tate jara ts'edi. 'Neg xquet'a
'necju da hnu ngue ya man'yohu na.

> Janangue nuyda, nu'a te ga ra ts'on'yomfeni
ja ua ja ra ximhdi, dami hyehmu p's'a. Yo gui
'yots'om'madihu. 'Yo tema nts'o gui gthua. 'Yo di so
ni mmuihu ra nts'o. Nu te gui peshu, 'yo gui nnehu
ngue man'na man'na di nxandi. Porque nuya yg
ja'ingue njap's, gue'a te pets'i thanne, hinga gue'a
Oja ni ma yg mmui ngue thanne.

6Nuya y@ ja'i njap's, guehya fespatho rd hya Oja
ya. Janangue guehya da japra castigo Oja ya.

7Da gue'ahu 'mg yg pa xa thogui, Xxquet'a xcd
njahu p'uya ngue gmi fespathohw ra hya Oja.

8 Pe nu ra pa ja p'aya, dami hyshma p'a githo
ya yo hya ga xi'ahu ya 'yo gy@ cuehw, 'yo hondra
njunt'i gu1 nnehws, 'yo gyo zatehws, 'yo gyg neq-
uisuihw, 'yo gyg ya mants'ohs,

9'yo gadi nhyit'i n'na ngu n'na'ahu. Nu'a te
gmani n'yoha m'met'o, ya bi mpadi.

10 A nuy4, ya bi gom'da'yo ni n'yomfgnihu ya. A
nuna Oja, da za da 'ygt'e ngue man'na man'na gdi
pahmu na. 'Ne da 'ygt'e ngue nu'a te nne Oja gdi
n'yohu, hgnt'a hgnt'a da zo ni mmuihs'a.

11 A nuy4, ya hindi mporta ngue'mg ra judio
ogue hingra ]udlo ya, mhmspya ogue hmga
mhmepya ra ja'i ya, ra 'dan'yo ja'i ogue ra ja'i
hin'yu ra mfadi, 'buhra hmu ogue hinjo'o ra hmu.
Anuyda, nuna ma datho ngue dimportaya, guehna
ngue da t'ec'ei ra Cristo. Porque ra Cristo, guehna
n'youi gatho ygja'i ec'ei na.

12 Nuna Oja di ma'ahu 'ng bd huan'nahu ngue
gui sohu ra 'ye. O gadi 'yexhu ya, sinoque di nja ni
nhugcatehs. Di nja ni yemmuihu. Dami 'ygrpa ra
nho ni mmic'sihu. Nu'mg te si'ahu, dami sethu.

13 Dami seti te gadi n'ygrpe n'na ngu n'na'ahu.
Nu'mg ja te gni njunthya, dami mpunnbi n'na ngu
n'na'ahu. Tengutho ra Cristo bi pun'nahu, dami
njathu p'uya ngue gui mpunnbahu.

14Nuna ma dathoija ngue gui 'ygthu ya, guehna
ngue gui mahni mmic'siui nN'na ngu n'na'ahs.
Gue'a di za gui 'yothu'a te ga dadi 'bep'ahu gui
'yothu'a p'aya.

15 Nuna Oja, bi 'yat'e ngue xggue gntho n'na
nc'sitho ja gatho ya 'yec'el. 'Neg bi zon'nahu Oja ngue
hingui nnu 'dan'yo n'na ngu n'na'aha. A nuya,
gui ja ndummui ngue mami ts'omhmu na ra hya
izon'nahu Oja. Zant'a gui ja mammadihu Oja.

16 Nuna ra hya ra Cristo hgnna da 'yo ni mmuihu
xandgnho na. Nu'mg gui Xxdnnbatehu ra hya, dami
padi ha gdi japhu ra hya gui mmamhmu. Dami
ja mammadihu Oja co gatho ni mmuihu mente gui
turpahu yg salmo 'nehyg alabansa.

17 Nu'mg ja te gui gthu, ogue ha gui yathohu,
dami 'ygthu para ngue di t'espabi ma Hmuhu Jesu-
cristo. Rangue gui ec'sihu ra Cristo, nuna Oja ma

Papahu da 'yg'mg ga zohmu. Janangue nuy4, gui ja
mammadihu Oja ya ngue'a te ga grcahu.

18 Ague gyg xisuhu, dami 'yec'si ni dammehu.
Guehna ra nsiui da 'ygt'e te'o ngue ya ec'el ra Hmu
Jesus.

19 Ague n'yg'ahu, dami mahni xisuha. Mahotho
gdi zohmu, 'yo hgndra sui gui nnehu.

20 Ague gy basihu, nu'mg nzo'i ni papa ogue ni
mama, dami 'yec'sihu. Porque gue'a di ho ra Hmu
Jesus ngue gui 'yghmu ra hya 'me ts'o'ahu.

21 Ague gyg papahu, nu'mg gui nzohni basihs,
dami hyonnbi ha hindi mbgcue ni basihu,
n'namhma ngue hinda gohyg mmui.

22 Ague gyg hmiquihu, dami 'yat'e te ga di 'bep'a
ni hmu gui 'ygthu. 'Yo gui gthu tengutho gtyg ja'i
ngue hgn'mg nnu yg hmu di mpefi, hgntho nne
ngue da hnu manho. Rangue gui nnu mansuhu
Oja, nu te gui pehmu, co gatho ni mmui gdi 'ygthu
ra 'befi.

23Nu'mg ja te gui pchmu, dami ne ngue co n'na
ra pahdtho gdi 'ygthu ra 'befi. Gui 'yg'ni giendahu
ngue tengutho 'mg gdi grpahura 'befira Hmu Jesus.
Hingue masque gui 'yemhmu ngue ra ja'itho gui
grpahu rd 'befi.

24 Ya gui pahmu ngue nuna ma Hmuhu Jesu-
cristo go da gut'ahu na co nu'a te ga ra nho di
'da’'ahu m'mefa. Porque guehna ma Hmuhu Jesu-
cristo di mandagahu ya.

25Pe nuraja'i xants'o te gt'e, ra castigo ra njut'i.
Porque gatho y@ ja'i, nu te gi xa 'ygt'e, gue'a ra
njut'i di nja'a.

4

1 Ague gys hmuhu, nu'a ni 'yup's gui 'yorpa
ni hmiquihs, gue'a gui 'ygthe'a, 'yo mathoguitho
gadi umhmu. Dami pahmua ngue xquet'a bi
'buhni hmuhu mahets'i 'ng nnutho te gui grpa ni
hmiquihu.

2 Gui hya ra ts'edi ngue njandyatho gui
mat'Ojaha. Hinha rd nzegui gui ja mammadihu
Oja.

3 Nu'mg ga mat'Ojahu, xquet'a megcd dami
marcahu Oja, nnamhma ngue nuna Oja da nu
ha di japi hapu da za ga mmanga na ra hya na.
Porque yg ja'i tobe hingui padi hanja'a ra hya
ngue ra Cristo. A nuya, ya di ofadi nguehna ra hya
di mmanga.

4 Dami marcahu Oja n'namhma ngue Oja da
Xanngui ha gda japra hya ga mma. Porque nu'mg
da manga nara hya na, mahyonitho ngue da 'yoni
'yura hya.

5Nup's 'buhyg ja'i hingyg 'yec'si, dami mportahu
xanho. 'Neg dami hyoni ha gdi xihmu ra hya yg ja'i.
'Yo gadi 'bethu ra ora.

6 Nup's hapu gui yahu, dami nehu ngue gé ra
hoga hya gdi nyahs, mahotho da nt'gde ra hya gdi
nyahu. I]atho ngueya gdi padl ha gdijaphura hya
gui xihmus n'nangun'na ygja'i.

7 Nuna ma zi cuhu ra Tiquico hingui hegagui,
1 faxqui xanho. Porque 'dap's di 'yo'be ngue di
grpa'be ra 'befi ra Hmu Jesus. Nu te di gt'a ua ya,
go dani xi'ahu p's na ra Tiquico 'mg bi map's.

8 Guehna nnd ¢t'd p's ha gui 'buhmu naya, para
ngue gui pahmu te di gt'dhe ua. Go da hyut'a ni
mmuihu na.

9 Da me na ma zi cuhua ra Onésimo, xXquet'a
nehna hingui hehra hya na. Guehna n'na nc'si ni
mmenguhu na. Nuya p'uya, go da xi'ahu tema hya
jauaya.

10 Nuna ra Aristarco 'daua di ofddigd'be, di
zengua'ahu. Da guehna ra Marco ra primo ra
Bernabé, xquet'a di zengua'ahu. Ya xtd pen'nahu
p's ra hya ngue nuna ra Marco 'mg bi zgmp's gui
'buhmu, dami umhns xanho ra ts'dya.

11 Xquet'a di zengua'ahu na ra Jesus i Justo. Nu
gatho y@ judio ngue ya eC'ei ra Jesucristo ua ja ra
hnini, hgndya hyu nc'ei pgni ngue nne da méxqui
ngue ra 'befi Oja ya. A nuya, guehya hurcagui ma
mmuigi ya.

12 Nuna ra Epafras ni mmegnguhu xquet'a di
zengua'ahu na. Pe xquet'a grpabi ra 'befi ra Cristo
na. Nu'mg ngue bi mat'Oja na, janjuani ngue
dpra mate Oja conna ngue'ahu. Nnepe ngue di
ndu xanho ni nt'sc'eihu, n'namhma ngue gui ja
ndummui gui 'ygthu githo'a te ra paha Oja, hinte
di m'medi.

13 Nuna ra Epafras, dadi jagd majuani ngue
mathoguitho ho rd mmui ngue mmat'Oja conna
ngue'ahu na, dague's ygja'i r4 m'mup's ja ra hnini
Laodicea, co 'ng's ra m'mup's ja ra hnini Hierapolis.
Ga mmarpabi Oja.

14Xquet'a di zengua'ahu na ma zi cuhu ra Lucas,
nuna ra médico. 'Nehna ma zi cuhua ra Demas,
xquet'a di zengua'ahu.

15 Nugé drd Pablo, di pennbabi ra nzengua's ma
zi cuha rd m'mup's ja ra hnini Laodicea. Xquet'a
dadi zengua'a ra Ninfas co 'ng'u yg 'yec'si di mpeti
p'tjara ngunap'aya.

16 Nu'mg ya bi hnu na ra carta ja ua p's gui
'buhmu, dami thocju ra carta, di map's ha di mpeti
y@ 'yeC'el p'w ja ra hnini Laodicea ngue da hnu.
Xquet'a nuna ra carta ga pennbaga's yg mmengu
Laodicea, xquet'a di thoqui, di map's gui 'buhmu
ngue gui nnuhw tema hya nt'ot'i.

17 Nuna ra hya ja ua, dami xihma zi cuhu ra
Arquipo, gui 'yembi: “Dami 'ygt'e gdtho'a te ra 'befi
bi'da'i ra Hmu Jesus, 'yo te dadi 'bedi”, gui 'yembi.

18 Nugd dra Pablo, nuna ra nzengua ja ua da otra
letra conma 'ye. O gadi pumbeniju ngue di ofadi.
Da ne Oja ngue di jap'ahu. Da ngut'atho.

